
定欣表示這次是劇集最後一次
宣傳活動，感到時間過得太

快，有點不捨。祥哥就表示可
以同觀眾一齊睇劇集，是個
完美大結局。定欣日前透
露有拍拖好消息，被問到
新戀情時，她大方承認︰
「係嘅，我一向好低調處
理感情事，都想同大家
分享。（冚得咁密？）
上天庇佑，一班好姊妹都
話我犀利，竟然冇人知
道。」她又透露一班好姊
妹已見過其男友，問到姊妹
們對其男友有何評價？她笑
說：「唔知喎！冇特別評，總之
替我開心。」
身旁的祥哥被問到可有見過定欣男友

時，他就笑言自己又不是姊妹，所以未見
過。定欣就謂有機會都想帶男友與祥哥見面。說到

她今年不用再孤單過聖誕？定欣即笑謂自己一向都不寂
寞，只不過外間覺得她單身會孤單，又笑說：「就好似角
色『七爺』，要遇到相知嘅人唔容易，『七爺』都要排除
萬難，呢件係開心事所以分享。」定欣被問到如何稱呼其
男友時，她未有透露，只稱男友是圈外人。笑問到「七
爺」的男友是否叫「七公」？定欣笑言不好。有人笑問是
否姓洪？叫「洪七公」，定欣只一味在笑。問到她何時帶
男友出席公開場合時，定欣笑言暫時不會，又稱只能夠講

有拍拖，總之現時好開心。
問到會否像劇中一樣有一個好結局？祥哥聞言即笑說：
「千祈唔好似劇中咁，80幾歲仲喺度求緊婚！佢仲失憶唔
記得咗，大吉利是咩？」定欣即笑說：「大吉利是！」他
又讚定欣開心又樂觀，好懂得享受生活又獨立，認為她值
得找到理想伴侶：「佢又靚女、又有才華、又有思想，又
有運動天分，又舉重，咁嘅女仔𠵱 家好難搵。」

祥哥加碼邀定欣拍喜劇
問到可想再合作？祥哥就提議可以拍喜劇，可和定欣的

角色性格對調，更已想好劇集名：「下次可以叫《巾幗梟
雄之跳落懸崖》，梟雄都要跳落懸崖就真係好笑，係我跳
落懸崖。（你唔係一年只拍一部劇？）為咗定欣，佢話拍
我都拍，我出年仲有個配額，配額嘅嘢可以搬嘅，為定欣
可以加碼。」定欣又建議合拍飲食節目也不錯。問到男友
可有到現場？定欣指男友早已在網上平台睇畢全劇。

蕭正楠暢所欲言「好爽」
蕭正楠（阿蕭）於劇中一人分飾三角，令到觀眾以為他

人格分裂，阿蕭笑言終於可以身世大揭秘，不過他也有向
監製提議最尾以另一角色出現，令觀眾有
遐想。他笑言之前公事與私事（太太黃翠
如有身孕）都唔講得好辛苦，現在終於可
以講，感覺「好爽」。
之前曾被傳年底與緋聞男友朱敏瀚結婚

的陳曉華，被問到何時可以公布好消息？
她突然宣布婚訊：「我聽日就結婚喇……
同偉豪（羅天宇飾）。」問她可羨慕蕭正
楠可以暢所欲言？她笑稱羨慕：「我都乜
都講。」當問到她現在可有拍拖，她即扯
開話題，又指下星期主演的新劇《異空感
應》將會播出，都好緊張收視：「《巾
幗》收視一定唔擔心，《異空感應》就會
緊張，都不停叫多啲人睇。」蕭正楠聞言
就說：「多產女星。」

海俊傑暴瘦十磅想減產
同場52歲的海俊傑明顯消瘦了不少，

他透露瘦了十磅，因為近年移居中山，
一年搬了三次屋，要內地、香港兩邊
走，比較頻撲，都想減少工作，加上早
前回美國為爸爸慶祝80歲大壽，及到波
士頓出席妹妹的婚禮。他否認身體有
事，都希望能增20磅。

香港文匯報訊 2025農曆新年
賀歲電影《臨時決鬥》，由《臨
時劫案》導演麥啟光率領古天
樂、梁詠琪（Gigi ）、王丹妮、
胡子彤、張文傑、周秀娜、陳湛
文、伍允龍、楊詩敏（蝦頭）、
喬靖夫、王尹菁、陳獻略、王頌
茵、陳慧敏、陳楨怡及吳梓熙等
演出，開創一齣勵志、動作、搞
笑的賀歲喜劇，多位女主角於較
早時間接受集訓，鍛煉泰拳應付
拳拳到肉的狠勁演出。
Gigi表示：「今次為新戲學打

拳，自己從來都冇學過打拳，對
於我這位初學者來講確係有啲唔
慣，要打人又要俾人打，要適應
個節奏，其實都幾攰。」Gigi 笑
言今次參與速成班，萬一生活上
遇到色狼亦可以保護自己，她
說：「訓練主要係練習對打時起
碼識得保自己，今次其實俾人打
多，要練習點樣俾人打，盡量令
自己唔好受傷。」
接受密集訓練的王丹妮指自己
體能明顯進步，王丹妮說：「自
己有一段時間沒有爆汗的運動
量，想唔到搞笑賀歲片，原來打
拳係咁認真。之前跟武指師傅學

過少許動作，但今次發覺泰拳同
之前所學的有很大分別，有很多
步驟要重新再學，但感覺快上
手。」
有學習kick boxing的周秀娜，

今次拍攝初接觸泰拳，周秀娜
說：「練泰拳之後發現同 kick
boxing好唔同，自己都有壓力，
預早用一個月時間訓練，又去睇
泰拳比賽，因為我要演拳王角
色，姿勢、感覺都要好似。」見
到周秀娜的腳有瘀傷，兼練習致
抽筋，她說：「踢沙包踢致腳
瘀，而練到腳抽筋，可能自己好
緊張，打人的時候會好用力，自
己擋時就好緊張，不過平時無緣
無故都會整親，開工前要練好下
盤，其實我想做蝦頭個角色，哈
哈。」蝦頭則回應：「其實我
OK，係其他人唔制之嘛！哈
哈！」
有學習拳擊經驗的蝦頭表示，
之前有接觸過，都算應付到。而
教練為協助她鍛煉，更在其腳上
綁上鐵餅，讓她練習從來沒有用
過的肌肉。蝦頭指五六年前有接
觸過拳擊，今次重拾感覺，覺得
幾好玩。

香港文匯報訊（記者 子
棠）熊黛林出名熱愛運動，昨
日她出席代言的perFIT展位開
幕禮時表示，與老公郭可頌於
婚前已拍拖做運動，到產後修
身，老公也陪她一起運動；疫
情期間亦未有停下來，改為購
買器材回家練腹肌和臀部等：
「因為做娛樂圈這一行經常要
穿貼身衫，身材管理很重
要。」對於現在的身形，她自
評還好，不過就自爆一個月內
兩度「拗柴」：「首次是在家
正常走路都扭傷，第二次是在
街上『叉錯腳』，令我感到意
外是難以避免。而且除了我自
己受傷，老公為了抱我上落車
時亦扭傷了左手，因此睇中醫

時很搞笑，一個包手、一個包
腳，不過我已康復得七七八八
了。（會否着老公多練臂
力？）現在不可以，要等他康
復，因他的手仍未能發力。」
近年主力在內地工作的她稱主
要是拍劇、拍電影和商演，早
前就與吳鎮宇拍畢一部新片，
在片中飾演指揮官。
此外，提到這間健身公司是

收購早前結業的舒適堡，問她
對老闆是否很有信心？她表示
最初與老闆合作時只有一間美
容店，現已發展成上市公司，
且老闆為人很好，聘請了舒適
堡的前員工工作，市道不景氣
下若然被裁員很慘，現這些員
工可以繼續養家。

熊黛林一月內兩度「拗柴」

香港文匯報訊（記者 子棠）
Tyson Yoshi 昨日亮相太古城中心
舉 行 的 「Streets of Christmas
Joy」主題活動。身為跑車愛好者
的Tyson看到充滿街頭風的懷舊
時速跑車打卡裝置，頓時兩眼發
光化身小車迷，又即場發揮創意
小宇宙，挑戰塗鴉創作遊戲及於
現場大擺甫士影相打卡。
Tyson指：「以前我喺英國讀
書嗰陣，都成日見到好多塗鴉，
外國嘅塗鴉更加係一種好特別嘅
文化，所以我自己都好鍾意呢種
氛圍。啱啱喺澳洲做完兩站演唱
會，都見到好多街頭塗鴉，我會
行埋去睇吓、影張相，平時去唔

同地方都鍾意影低啲街頭塗鴉。
我都有諗過想試吓畫塗鴉，但係
要搵咁大幅牆有啲難度。」
受訪時 ，Tyson指是特別回港
出席活動，第二天將再到澳洲：
「啱啱就做完兩場騷，呢次再去
就係參加朋友婚禮，當係取吓
經，呢次再去就純粹放假，可以
周圍玩吓。」提到他與未婚妻
Christy 的婚禮，Tyson表示正在
籌備當中，透露明年7月將到歐
洲舉行婚禮，更坦言因賓客人數
與未婚妻有爭拗：「我自己就唔
想請太多人，想低調點，最好唔
請啦，不過𠵱 家都應該超過100
人。」

Tyson Yoshi

明年7月歐洲辦婚禮

定欣已帶男友見姐妹淘定欣已帶男友見姐妹淘
被黎耀祥讚值得配佳偶被黎耀祥讚值得配佳偶

香港文匯報訊（記者

梁靜儀）黎耀祥（祥哥）、胡定

欣、蕭正楠、陳曉華、羅天宇、陳楨

怡、海俊傑、謝雪心、莊思明及邵初等，前

晚（21日）到元朗出席劇集《巾幗梟雄之懸

崖》宣傳，一眾演員與現場觀眾一齊睇電視直

播，而昨晚（22日）一連播出兩小時大結局。

單身多年的胡定欣日前自爆有新戀情，前晚

出席活動時春風滿面，透露已帶男友給

一班姊妹過目，黎耀祥讚定欣值

得找到理想伴侶。

●Tyson Yoshi化身小車迷打卡懷舊時速跑
車裝置。

▼周秀娜（右）與王丹妮
落力練習。

●●黎耀祥單膝跪地為黎耀祥單膝跪地為「「七爺七爺」」
胡定欣戴上超大鑽戒胡定欣戴上超大鑽戒。。

◀（左起）王丹妮、梁詠
琪、周秀娜與楊詩敏集訓
苦練泰拳。

●●蕭正楠人逢喜事精神爽蕭正楠人逢喜事精神爽。。
●●陳曉華笑言同偉豪陳曉華笑言同偉豪（（羅天宇飾羅天宇飾））
結婚喇結婚喇。。

●●海俊傑否認身體海俊傑否認身體
有事有事，，望增重望增重。。

●●一眾演員與現場觀眾一眾演員與現場觀眾
一齊睇電視直播一齊睇電視直播。。


